С Т А Т У Т
На Друштвото за Спортско Стрелаштво ГРИФОН
Скопје

Февруари 2009


Врз основа на член 20 од Уставот на Република Македонија и член 5 и 20 од Законот за здруженијата на граѓани и фондации (Службен весник на РМ, БР. 31 од 02.07.1998) и Законот за Спорт (Службен весник на РМ, БР. 29/2002 и 66/2004) Собранието на Клубот за Спортско Стрелаштво ГРИФОН, на седницата одржана на 05.02.2009 година го донесе својот:
С Т А Т У Т

На Клубот за Спортско Стрелаштво ГРИФОН
ОПШТИ ОДРЕДБИ

Член 1


Клубот за спортско стрелаштво ГРИФОН е здружение на граѓани кои се занимаваат со спортско стрелаштво и е формирано заради остварување и усогласување на нивните интереси и вршење на дејности и активности кои се стремат кон збогатување и афирмација на стрелачкиот спорт во Република Македонија и светот.







Член 2


Клубот за спортско стрелаштво ГРИФОН како здружение на граѓани, своите цели и задачи ги остварува во согласност со Уставот на Република Македонија, Законите и Статутот.







Член 3


Називот на здружението на граѓани е: КЛУБ ЗА СПОРТСКО СТРЕЛАШТВО ГРИФОН. Скратеното име на здружението е: КСС ГРИФОН. (Во натамошниот текст КСС ГРИФОН).

Во меѓународната комуникација се користи англискиот превод на името: Sport Shooting Club GRYPHON.

Скратен назив на англискиот превод на името е SSC GRYPHON.






Член 4

Седиштето на КСС ГРИФОН е во Скопје, на ул. Васил Ѓоргов бр. 24/68. КСС ГРИФОН се организира и делува начелно на подрачјето на Република Македонија, а во соработка со други институции, а особено на меѓународни настани и манифестации може да дејствува и надвор од границите на Република Македонија.

За исполнување на целите и задачите предвидени со овој Статут, КСС ГРИФОН може да стапува во сојузи со други организации или да стане членка на други домашни и меѓународни организации. 

Одлука за пристапување кон сојузи и зачленување во други организации носи Собранието на КСС ГРИФОН.

КСС ГРИФОН може да остварува соработка со други домашни и меѓународни организации заради остварување на статутарните, програмските и проектните цели и задачи.






Член 5

КСС ГРИФОН е правно лице.

КСС ГРИФОН има свој печат и штембил.

КСС ГРИФОН има свој грб и свој амблем. Амблемот прикажува пет сиви дијаболи, кои оставаат жолта трага, лента со испишано име на клубот „ГРИФОН„, црвен грифон во стоечка положба, пет сини мети и црна воздушна пушка.
Печатот е тркалезен и го содржи името на здружението: Клуб за Спортско Стрелаштво ГРИФОН – Скопје, а во средината се наоѓа амблемот на клубот.

Штембилот на КСС ГРИФОН е правоаголен со текст од претходниот став.






Член 6

КСС ГРИФОН е претставуван од страна на Претседателот.






Член 7

Работата на КСС ГРИФОН е јавна.

Јавноста во работењето се обезбедува со редовно известување на членовите на здружението за сите облици на работење, со увид во спроведувањето на програмските задачи, со поднесување на извештај за работа на органите и телата на КСС ГРИФОН за материјално – финансиското работење и друго. Известувањето е преку сопствени и други средства за информирање.
ЦЕЛИ И ЗАДАЧИ НА КЛУБОТ И

НАЧИН НА НИВНОТО ОСТВАРУВАЊЕ







Член 8

· Поттикнување на активноста на граѓаните во доменот на спортското стрелаштво;
· Организирање и реализација на тренинзи во спортско и рекреативно стрелаштво;

· Промоција на помалку застапените дисциплини на спортското стрелаштво во Република Македонија;

· Организирање на научно – истражувачка работа во теоретски и практичен дел во доменот на стрелаштвото, балистиката и сродните дисциплини, со цел унапредување на знаењето и способноста на членовите;

· Организирање и изведување на стручна обука во стрелаштво и ракување со оружје;

· Подобрување на стандардите и статусот на спортското стрелаштво во Република Македонија, како и негова афирмација;

· Учество во домашни и меѓународни спортски натпревари и други настани од областа на спортското стрелаштво, вклучувајќи ги и рекреативните, како и организација на истите;
· Соработка со сродни организации.

ФИНАНСИРАЊЕ НА КСС ГРИФОН





Член 9

Заради остварување на целите и задачите кои се наведени во овој статут, КСС ГРИФОН стекнува средства на следниот начин:

· Од членарина;

· Од донации;

· Од буџет;

· Од трговски друштва;

· Од организирање на акции и манифестации;

· Од други легални извори на средства;
Член 10

Користењето и располагањето со средствата на КСС ГРИФОН добиени по основите од претходниот член се врши на начин утврден со закон и Статутот.






Член 11


За користење и располагање со средствата на КСС ГРИФОН одлучува Управниот одбор на КСС ГРИФОН.


Надзор и контрола на располагањето со средствата на КСС ГРИФОН врши Собранието на КСС ГРИФОН, во рамките на надлежностите утвдени со овој статут.







Член 12

КСС ГРИФОН донесува годишен финансиски план за приходи и расходи со кој се утврдуваат:

1) Приходи:

· Од членарина;

· Од донации;

· Од буџет;

· Од трговски друштва и од други извори на средства.

2) Расходи:

· За активности на КСС ГРИФОН;

· За набавка на опрема;

· За учество во натпревари;

· За наменски фондови;

· Материјални трошоци за работа на КСС ГРИФОН.

ОРГАНИЗИРАЊЕ И УПРАВУВАЊЕ НА КСС ГРИФОН






Член 13

Член на КСС ГРИФОН може да биде секој граѓанин кој доброволно ќе пристапи кон клубот на начин утврден со статутот, кој има желба да се занимава со спортско стрелаштво и кој според важечката законска регулатива на Република Македонија има право да ракува со оружје.

За зачленување на лица кои се помлади од 18 години потребна е согласност од родител или старател. Овие лица немаат право на глас во донесувањето на одлуки во Собранието и не можат да бидат членови на Управниот одбор се до навршување на 18 годишна возраст, кога по автоматизам ги добиваат тие права.

Член на КСС ГРИФОН може да биде и странски државјанин.






Член 14


Со КСС ГРИФОН управуваат членовите, кои сите заедно го формираат Собранието.


Права и должности на членот на Собранието се:

· Да учествува во работата на КСС ГРИФОН;

· Да предлага решенија од заеднички интерес;

· Да ги усогласува своите ставови со другите претставници;

· Да избира и да биде избран во органите на КСС ГРИФОН;

· Да работи на развивање и унапредување на заедничките и другите активности кои произлегуваат од Статутот, програмските цели и задачи и од усвоените одлуки и заклучоци;
· Редовно да плаќа членарина.

Член 15

Зачленувањето се врши со поднесување на пристапница до Управниот одбор, кој по утврдување дека кандидатот ги исполнува условите од член 14 го предлага кандидатот за прием пред Собранието, кое на следната седница го констатира членството.
При исклучување или престанок на членувањето, пристапницата задолжително му се враќа на членот.





Член 16

Престанок на членството во КСС ГРИФОН се врши по претходно писмено барање на членот до Управниот одбор, за што на истиот.

Исклучување од членството се врши и поради:

· Груба повреда на Статутот, Законите и Уставот на Република Македонија. Како груба повреда секогаш ќе се смета постапување спротивно на одредбите на Законот за Оружје и Законот за Ловство, не ограничувајќи се само на нив;
· Нередовно измирување на финансиските обврски кон клубот, вклучувајќи и нередовно плаќање на членарина.
За исклучувањето од членство одлучува Собранието.






Член 17

КСС ГРИФОН води регистар на своите членови и го ажурира најмалку еднаш годишно.

ОРГАНИ НА КСС ГРИФОН






Член 18


Органи на КСС ГРИФОН се:

1) Собрание

2) Управен одбор

Член 19


Собранието е највисоко тело на КСС ГРИФОН  и го сочинуваат сите членови на КСС ГРИФОН. Собранието одлучува на седници.







Член 20


Седници на Собранието свикува претседателот на Собранието.


Седница на собранието се свикува и по предлог на Управниот одбор на КСС ГРИФОН или 1/5 од членството на клубот.


Ако претседателот на Собранието во рок од 14 дена од денот на дадениот предлог не свика седница, седницата ја свикува Управниот одбор или иницијаторите.


Седниците на Собранието се свикуваат најмалку 7 дена пред нивниот почеток со информирање на членовите според член 7.

Собранието ги донесува одлуките по пат на јавно гласање со мнозинство од повеќе од 50% од присутните.


Одлуките на Собранието се полноважни само ако на седницата присуствуваат повеќе од 1/3 од членовите на КСС ГРИФОН.






Член 21

Собранието на КСС ГРИФОН:

- донесува статут на КСС ГРИФОН, програма и други акти;

- усвојува годишен извештај, насоки и план за работа;

- усвојува завршна сметка и финансиски план;
- донесува одлука за вкупното располагање со средствата и нивно отуѓување според услови одредени со закон;

- основа фондови и одлучува за нивно укинување;
- одлучува за промена на целта на здружувањето;

- одлучува за основање и укинување на ограноци и други облици на

организирање на КСС ГРИФОН;

- одлучува за здружување или разделување од друга организација и за

зачленување во сојузи и меѓународни организации;

- констатира прием на нови членови и одлучува за престанок на членувањето;

- избира Претседател на Собранието, кој воедно е и претседател на Управниот одбор;
- избира членови на управниот одбор по предлог на Претседателот;
- одлучува за престанок на КСС ГРИФОН со двотретинско мнозинство;
- донесува одлука за формирање на трговско друштво согласно Законот;
- одлучува и за други прашања кои не се во надлежност на другите тела на КСС ГРИФОН и

- врши и други работи во согласност со статутот и општите акти на КСС ГРИФОН.







Член 22

Управниот одбор на КСС ГРИФОН е извршен орган на Собранието во кој секој член има еднакви права, обврски и одговорности за работењето и развојот на КСС ГРИФОН.







Член 23


Управниот одбор брои 3 члена, кои се членови на Собранието .


Членовите ги избира Собранието на седница, по предлог на претседателот.

Мандатот на членовите на Управниот одбор трае 4 години.


Претседателот Собранието на КСС ГРИФОН е истовременто претседател и на Управниот одбор и тој го претставува и застапува КСС ГРИФОН.


Управниот одбор може да промени со кооптирање до 1/3 од својот состав.






Член 24


Надлежност на управниот одбор е да расправа и решава по прашања меѓу две седници на Собранието на КСС ГРИФОН, а посебно:

· Спроведување на статутарните и програмските задачи на КСС ГРИФОН, одлуките и заклучоците на Собранието;

· Донесува и реализира годишна програма;

· Донесува финансиски план

· Предлага измени и дополнувања на Статутот;

· Донесува соодветни правилници, прифаќа спогодби и склучува договори;

· Иницира свикување на седници на Собранието и подготвува материјали;

· Донесува одлуки за формирање на работни групи и други тела и ја насочува нивната работа;

· Организира и учествува во различни акции и манифестации;

· Донесува одлуки за награди и признанија;

· Донесува одлуки за набавка и отуѓување на основните средства за работа на КСС ГРИФОН, употреба на средствата и други потреби;

· Одлучува за висината на членарината;

· Одлучува по жалби и приговори;

· Ја спроведува одлуката на Собранието за формирање на трговско друштво;

· Донесува и други одлуки што ќе произлезат од тековното работење;

· Врши и други работи, согласно Статутот;
Член 25


Управниот одбор за својата работа е одговорен пред Собранието на КСС ГРИФОН.


Управниот одбор се состанува по потреба но не поретко од еднаш во 3 месеци.


Седницата на Управниот одбор ја свикува претседателот.

ПРЕТСЕДАТЕЛ НА КСС ГРИФОН






Член 26


Претседателот на КСС ГРИФОН го избира собранието, со мандат од 4 години.


За претседател е избран оној кандидат кој ќе добие најмногу гласови од страна на присутните членови на Собранието.







Член 27


Претседателот за својата работа одговара пред Собранието.







Член 28


Претседателот:

· Го претставува и застапува КСС ГРИФОН пред трети лица;
· Ги свикува и претседава на седниците на Собранието и Управниот одбор;

· Ги потпишува актите донесени од Собранието и Управниот одбор;

· Е наредбодавател за извршување и реализација на финансискиот план;

· Извршува и други активности утврдени со Статутот и другите општи акти.

ПРЕСТАНОК НА КСС ГРИФОН






Член 29


КСС ГРИФОН престанува да работи:

· Со одлука на Собранието на КСС ГРИФОН, донесена со двотретинско мнозинство од присутните на седницата;

· Ако настапат причини утврдени со закон.

Во случај на престанок на работа на КСС ГРИФОН, имотот им припаѓа на членовите на Здружението и тоа во ист сооднос со кој учествуваат во финансирањето на КСС ГРИФОН.
ПРЕОДНИ И ЗАВРШНИ ОДРЕДБИ
Член 30

Право на толкување на одредбите на овој Статут има Собранието на КСС ГРИФОН, а помеѓу две Собранија Управниот одбор на КСС ГРИФОН.





Член 31

Измени и дополнувања на овој Статут, се вршат по иста постапка како и неговото донесување.






Член 32

За се што не е предвидено со овој Статут, важат одредбите од законите што ја регулираат соодветната област.

Скопје






Претседател на КСС ГРИФОН
5 февруари 2009 г.




Дамјан Богдановски
